
توهان خدا جو آواز ٻڌي سگهو ٿا!
صرف مسيحت ئي مذهبن ۾ هڪ بي مثل مذهب آهي،جيڪوحالت سان گڏ شروعاتي، موجوده دور۽ابديت جي ذاتي تعلق کي پيش ڪري ٿو.
يسوع هي يوحنا 17:3  ۾ چيو، “ هي هميشه جي زندگي آهي_ ته اُهي خدا کي ڄاڻين. افسوس سان، تمام گهڻا ڪليسيا  ۾ خداوند سان گڏ اعليٰ شراڪت کي ضائع ڪري ڏيندا آهن ڇو ته اسان پنهنجي پاڻ ۾ هن جي آواز کي سڃاڻڻ جي صلاحيت کي ختم ڪري ڇڏيو آهي. جيڪڏهن اسان سان هي واعدو آهي “منهنجون رڍون منهنجو آواز ٻڌن ٿيون،” تمام گهڻا ايمان وارا ان ٻه طرفي تعلق جي خواهش رکن ٿا ته صرف هي ئي هنن جي ڏينهن جي خواهش کي راضي ڪري سگهي ٿو. 
جيستائين خداوند (حبقوق2 :1،2 ۾ بيان ڪندڙ) چار سادي اصولن کي ظاهر نه ڪيو هو، جنهن هن جي آواز جي دولت کي کوليو هو، آئون هنن رڍن مان هڪ هوس جيڪو ريڊار جو آواز ٻڌڻ  جي لاءِ ٻوڙو هو.


 اصول 1: خدا جو آواز توهان جي دلن ۾ ذاتي خيالن جي رواني جهڙو آهي _

بائبل چوي ٿي ته خدا  مون کي  جواب ڏنو ۽ فرمايو (حبقوق 2:2)  حبقوق خدا جو آواز ڄاڻيندو ۽ سڃاڻيندو هو. ايلياه، ان کي هڪ اَچل ۽ ٿوري آواز جي طور تي محسوس ڪري ۽ ٻڌي ٿو. ( 1 بادشاهه 12:19) ۾ به اهڙي ئي آواز کي پنهنجي اندران ٻڌان ٿو ۽ يقين سان هي خدا جو آواز آهي ۽ هو اڄ به ائين ئي ڳالهه ڪري ٿو ۽ مون هي سکيو آهي ته اسان مان گهڻو ڪري  ۽ عام طور تي خدا جو اهو ئي آواز اسان جي اندران اچي ٿو، جيڪا اسان جي خيالن، رويا، درد مندي ۽ اثر جي شڪل ۾ آهي. مثال جي طور تي اسان مان ڪنهن نه ڪنهن هي تجربو ضرور ڪيو هوندو ته جڏهن روڊ تي گاڏي هلائيندي  اسان ڪنهن خاص ماڻهو جي لاءِ دعا گُھرون ٿا ته اسين هن کي ڄاڻون ٿا ته هي خدا جو سَـڏ آهي ته اسان ڪنهن  جي لاءِ دعا  گُھرون ٿا. منهنجو سوال هي آهي ته جيڪڏهن توهان ڪار هلائي رهيا  آهيو ته توهان جي ويجهو خدا جو  آواز ڇا آهي؟ ڇا هي ڪو توهان جي اندر جو آواز  آهي يا پوءِ ڪو ذاتي  خيال جيڪو توهان جي دماغ کي روشن ڪري ٿو ؟
توهان مان گهڻو ڪري ماڻهو اهو چوندا ته توهان خدا جي آواز کي ذاتي خيال وانگر ٻڌو ٿا. آئون هي سوچان ٿو ته ٿي سگهي ٿو ته جڏهن آئون خدا جو آواز ٻڌان ٿو ته هنن ذاتي خيالن جي رواني جي شڪل ۾ ئي ٻڌان ٿو ۽ ٿي سگهي ٿو ته روحاني رابطي جو طريقيڪار درد مندي، رويا، اثر ۽ ذاتي خيالن جو رواني ئي هجن. هزارين ماڻهن جي تجربن ۽ خيالن کي آئون هاڻ مڃان ٿو ته ائين ئي آهي. 
بائبل تمام گهڻن طريقن سان هن ڳالهه جو يقين ڏياري ٿي، عبراني لفظ “پاگا” شفاعت مطلب اوچتي ملاقات يا اتفاقي گڏجڻ جا آهن ۽ جڏهن خدا اسان جي شفاعت جي لاءِ اسان جي دلن کي گھيري ٿو ته ” پاگا“ جي ذريعي ئي ڪري ٿو، جيڪو هڪ اوچتي ملاقات يا اتفاقي گڏجڻ جو مسلسل عمل آهي. انهيءَ لاءِ جڏهن آئون خدا سان مِلان ٿو ته آئون هنن اتفاقي ۽ ذاتي خيالن سان ئي مِلان ٿو. انهيءَ ڪري جڏهن آئون خدا جي اڳيان خاموشي ۾ جهُڪان ٿو ته آئون هنن خيالن (خدا کي) آهستي سان پنهنجي  اندر اچڻ محسوس ڪندو آهيان جيڪو يقين سان خدا جي طرفان آهن.

اصول 2: توهان کي پنهنجي جذبن ۽ خيالن کي اَچل رکڻ جي ضرورت آهي، جيئن ته توهان خدا جي خيالن ۽ جذبن کي پنهنجي اندر ايندي  محسوس ڪري سگهو. 

حبقوق چوي ٿو ته آءُ پنهنجي ديدگاهه تي بيهندس ۽ ٺلهه تي بيهي نگاهه ڪندس،...... (حبقوق 1:2) حبقوق ڄاڻي ٿو ته خدا جي آواز۽ خيالن کي ٻڌڻ جي لاءِ سڀ کان پهرين خاموش جاءِ وڃڻ جي ۽ پنهنجي خيالن ۽ جذبن کي اَچل رکڻ جي ضرورت آهي. زبور 10:46 ۾ لکيو آهي ته ماٺ ڪريو ۽ ڄاڻو ته آءٌ خدا آهيان؛ اسان جي روحن جي اندر هڪ قسم جي تمام گهاٽي ڄاڻ آهي ته اسان مان هر ڪو ذهني ۽ جسماني طور تي ماٺ ٿي هي تجربو حاصل ڪري سگهي ٿو.

پنهنجي پاڻ کي خاموش ۽ اَچل رکڻ جي لاءِ مون ڪيترائي سادا طريقا حاصل ڪيا آهن، جيئن ته آئون خدا جي آواز جي رواني کي جلدي ۽ صحيح طور تي ٻڌي سگهان، منهنجي ويجهو گيت خدا سان محبت جو هڪ صحيح  ۽ موثر طريقو  آهي (2 بادشاهه  15:3 ۾ ڏسو) پنهنجي خيالن ۽ جذبن ۽ مرضي کي اَچل رکندي جڏهن آئون خدا جي اڳيان وڃان ٿو ته تڏهن آئون الاهي رواني کي پنهنجي اندر ايندو محسوس ڪريان ٿو، انهيءَ لاءِ خاموشي سان دعا کان پوءِ آئون پنهنجي پاڻ کي ان قدرتي رواني جي لاءِ کولي ڏيندو آهيان، جيڪڏهن مون کي ڄاڻ هنن شين جي بابت هجي جنهن کي آئون ڪرڻ ڀُلجي ويو هوس ته آئون هنن کي لکي وٺان ٿو ۽ پوءِ ڪڍي ڇڏان ٿو ۽ جيڪڏهن ڄاڻ منهنجي ڏوهه، گناهه ۽ نالائقي جي باري ۾ هجي ته آئون جلدي سان توبه جي لاءِ جهڪي ويندو آهيان ۽ گهيٽي جي رت سان ڌوئجي ويندو آهيان ۽ ان جي راستبازي جي پوشاڪ پهريان ٿو ۽ پنهنجي پاڻ کي خدا جي اڳيان پاڪ ڏسان ٿو (يسعياه: 61 : 10 ڪلسين 1: 22) 

۽  جڏهن آئون پنهنجون نظرون يسوع ڏانهن کڻان ٿو ۽ خاموشي سان ان جي اڳيان اچان ٿو (عبرانين 12: 2) ۽ اهو سڀ جيڪو منهنجي دل ۾ هوندو آهي، هن سان چوان ٿو ته انهيءَ وقت ۾ ٻه طرفي ڳالهه ۽ ان قدرتي رواني کي خدا جي تخت کان پاڻ ڏانهن ايندي ڏسان ٿو ۽ آئون هي سمجهي وٺان ٿو ته بيشڪ آئون بادشاهن جي  بادشاهه سان ڳالهه ٻولهه ڪري رهيو آهيان ۽ جيڪڏهن توهان خدا جا پاڪ لفظ ٻڌڻ چاهيو ٿا ته هي تمام ئي ضروري  آهي ته توهان جي مڪمل حالت خاموشي ۽ ڌيان ۾ هجي ۽ جيڪڏهن توهان ائين نٿا ڪريو ته توهان پنهنجا ئي خيال ٻڌو ٿا.

۽ جيڪڏهن توهان يسوع کي پنهنجي نظر ۾ نٿا رکو ته توهان بُڇڙن خيالن کي پاڻ ڏانهن ايندي ڏسو ٿا ڇو ته انترگيان جو رواني اُتي ئي هوندو، جتي توهان پنهنجو ڌيان لڳايو ٿا. انهيءَ لاءِ جيڪڏهن توهان پنهنجو ڌيان يسوع تي لڳايو ٿا  ته انترگيان جو رواني يسوع  جي طرفان آهي ۽ جيڪڏهن توهان پنهنجو ڌيان پنهنجي دل جي خواهشن ڏانهن لڳايو ٿا ته هي رواني به توهان جي دل جي خواهشن جي مطابق ئي ٿيندي. نج ۽ پاڪ انترگياني رواني جي لاءِ پهرين شرط مڪمل رُڪڻ جي آهي ۽ ٻي ڌيان ۽ سجاڳي آهي، يسوع تي، نظرون  تڪڻ آهي. آئون هي وري چوندس ته پوشيدگي ۽ خاموشي ۾ بادشاهه (خدا) جي عبادت ڪريو ۽ مڪمل رُڪڻ ۽ خاموشي ۾ خدا کي پنهنجي اندر حاصل ڪندا. 

اصول 3: جڏهن آئون  دعا گُھران ٿو ته دل سان يسوع تي نظرون تڪندي روحاني رويا ۽ قادر مطلق جي مقصد کي ڏسان ٿو.


اسان پوئين فقري ۾ ان اصول جي باري ۾ ڳالهه ڪري چڪا آهيون پر تڏهن به ان تي ٿوري روشني جي ضرورت آهي، حبقوق چوي ٿو. آئون پنهنجي ديدگاهه تي بيهندس ۽ خدا چيو رويا لکي وٺ. هي تمام دلچسپ ڳالهه آهي ته حبقوق حقيقت ۾ رويا جي لاءِ دعا گُھري ٿو. هو روحاني دنيا ڏسڻ ۽  خدا جيڪو هن کي ڏيکارڻ  وڃي رهيو آهي، ان جي لاءِ پنهنجي دل جي اکين ۽ دل کي کولي ٿو هي خدا کان گهاٽي ڳنڍجڻ جو تصورآهي. خدا هميشه خوابن ۽ رويا جي ذريعي ڪلام ڪيو آهي ۽ هن خاص طور تي چيو ته هي هنن ماڻهن تي ايندا جنهن کي پاڪ روح بخشيو ويندو (رسولن جا ڪم 2: 1-4، 17).  
مون ڪڏهن به پنهنجي دل جي اکين کي کولڻ ۽ رويا ڏسڻ جي باري ۾ نه سوچيو هو. تنهن ڪري جيئن ئي مون هن جي باري ۾سوچيو آئون اوترو ئي ان جي باري ۾ محسوس ڪندو۽سمجهندو ويوجيڪو خدا منهنجي لاءِ ڪرڻ چاهيندو هو، هُن منهنجي دل کي اکيون بخشيون ۽ هاڻي هو خدائي قادر جي چرپر ۽ روحاني ڪائنات کي ڏسڻ جون عادتي ٿي چڪيون آهن آئون هي مڃان ٿو ته هڪ روحاني خلقت مون سان گڏ ڪم ڪرڻ ۾ محنتي آهي. هي ڪائنات فرشتن، روحن، پاڪ روح خدا هر جاءِ حاضر ۽ هر جاءِ حاضر پٽ يسوع سان ڀريل آهي. هن حقيقت کي نه ڏسڻ جو صرف هڪ سبب آهي، اها منهنجي بي ديني ۽ علم جي گهٽتائي آهي.

سڀ کان پهرين ۽ واضح شرط هي آهي ته اسان کي ڏسڻ جي ضرورت آهي. داني ايل رويا ڏسي رهيو هو ۽ هن چيو آئون ڏسان ٿو. ......... منهنجي ڏسندي....... آئون ڏسان ٿو داني ايل (7: 2، 9، 13) هاڻي آئون جڏهن دعا گُھران ٿو ته يسوع جي اڳيان هوندو آهيان، آئون ان کي ڏسان ٿو ۽ هو مون سان ڳالهه ڪري ٿو ۽ جيڪا هن جي دل جي ڳالهه آهي هو مون سان چوي ۽ ڪري ٿو. تمام گهڻا مسيحي هن ڳالهه کي سمجهي وٺندا جيڪڏهن اهي يسوع ڏانهن ڏسندا ته هو توهان سان گڏ هوندو. يسوع  عمانوئيل آهي، يعني خدا  اسان سان گڏ (متي 1: 23)


هي انهيءَ طرح سادو آهي ته توهان پنهنجي اندروني خيالن جي جواب ۾ اندروني رويا ڏسندا. توهان سکون سان يسوع کي پاڻ سان گڏ ڏسندا ڇو ته يسوع توهان کي راحت بخشيندڙ طريقو ڏئي ٿو. حقيقت ۾ شايد توهان کي ئي پنهنجي اندروني رويا ڳولڻ جي ضرورت آهي، جيڪو توهان وٽ آساني سان اچي ٿي ۽ شايد توهان هن کي سوچندي رد ڪري ڇڏيو ته هي توهان ئي جا خيال آهن (بيشڪ شيطان ايمان وارن جي خلاف سڀ کان موثر هٿيار آهي) تنهن ڪري جيڪڏهن توهان ان رويا کي لکندا رهندا ته ايمان توهان جي شڪ تي غالب ايندو ته توهان ڄاڻيندا ته اهي مضمون خدا قادر جي ئي طرفان آهن.


يسوع پنهنجي هن صلاحيت کي زمين تي رهندي خدا سان گڏ پڪي تعلق سان ثابت ڪيو. يسوع چيو ته هن ڪجهه به پنهنجي مرضي سان نه ڪيو. عيوض هن جي جيڪو پيءُ کي ڪندي ڏٺو آهي (يوحنا 5: 19، 20، 30)  زندگي گذارڻ جو ڪيڏو نه حيران ڪندڙ ۽ ناقابل يقين طريقو آهي. 


يسوع هن جي لاءِ پهريون قدم کنيو، حقيقت ۾ ڇا هن الاهي طريقي سان زندگي گذارڻ  اسان جي لاءِ به ممڪن آهي ؟ يسوع جي موت ۽ مُئلن مان جيئرو ٿيڻ جوسڀ کان وڏو مقصد خدا ۽ انسان جي وچ ۾ ان پردي کي مٿي کان وٺي هيٺ تائين ڏارڻو هو، جيئن ته انسان خدا تائين جلد پهچي سگهي (لوقا 23: 45 عبرانين 10: 19_ 22) آئون دعا گُھران ٿوته توهان جي دل جون اکيون روشن رهن.


اصول : 4: روزنامولکڻ، پنهنجون دعائون ۽ خدا جا جواب لکڻ سان اسان کي خدا جو آواز ٻڌڻ ۾ وڏي آزادي ملندي آهي.


خدا حبقوق  کي رويا لکڻ ۽ بچائڻ جي لاءِ چيو (حبقوق 2:2)  ۽ جيئن حبقوق خدا جي ڪم کي مڃيو. آئون به ڪڏهن دعائون ۽ خدا جا جواب لکڻ نه ڀليو آهيان . جيڪڏهن توهان ان سان ملندڙ جلندڙ آيتون ڳولڻ شروع ڪندا ته بائبل کان سيڪڙين باب هن ڳالهه کي ثابت ڪندي ملي ويندا (زبور، انبياء جا صحائف، مڪاشفو) ته آئون ائين ڪرڻ جي لاءِ ڇو نٿو سوچان ؟


آئون ان عمل کي روزنامو لکڻ چوان ٿو ۽ مون هن جو تجربو ڪيو آهي ۽ مون ان کي خدا جي سڃاڻ ڪرڻ ۽ قدرتي رواني کي ڄاڻڻ ۾ بهترين مدد حاصل ڪئي آهي ۽ ان عمل جي ذريعي مون ايمان سان گڏ هڪ ڊگهي عرصي تائين هن ڳالهه تي ايمان رکندي، لکيو ته هي خدا جي طرفان آهي ۽ مون خدا جو آواز ٻڌندي وقت به هن کي نه سڃاتو ڇو ته آئون ڄاڻيندو هوس ته جڏهن هي رواني ختم ٿيندي ته آئون دلجاءِ آرام ۽ احتياط سان هن ڳالهه تي يقين رکندي ته هي بائبل جي مطابق آهن ان کي ڄاڻيندس.


جڏهن توهان روزنامو لکندا ته توهان حيران ٿي ويندا، شروع ۾ شڪ توهان کي روڪندو پر بائبل ۽ هن جي تصور کي ذهن ۾ آڻيندا ته خدا هر جڳهه موجود آهي ۽ پنهنجي ٻارن سان ڪلام ڪري ٿو جي مدد سان ان کان ڇوٽڪارو حاصل ڪندا. هن کي گهڻو ڳوري وٺو. جڏهن توهان ائين ڪريو ٿا ته  ضروري بوج جو شڪار ٿيو ٿا ۽ پاڪ روح جي حاصل ڪرڻ جي رواني ۾ اچو ٿا ۽ هي تڏهن ئي ٿيندو آهي، جڏهن اسين پنهنجي پاڻ کي جسماني ڪمن کان پري رکون ٿا ۽ هن جي آرام ۾ داخل ٿيون ٿا ڇو ته خدا جو آرام سڀني جي لاءِ مفت آهي (عبرانين 4: 10)  انهيءَ لاءِ پنهنجي چهري تي خوشي آڻيو. آرام سان ويهو. پنهنجو قلم ڪاغذ وٺو ۽ هن جي چهري جي سڃاڻپ جي لاءِ پنهنجي توجهه هن جي عبادت ۽ تعريف ۾ لڳايو. جڏهن توهان خدا جي لاءِ سوال لکو ته خاموشي سان پنهنجون نظرون يسوع تي ٽڪايو جيڪو توهان سان گڏ موجود آهي. اوچتو توهان هڪ تمام سٺو جواب حاصل ڪندا. ان تي شڪ نه ڪريو بس ان کي لکي وٺو. هن کان پوءِ جڏهن توهان پنهنجو روزنامو پڙهندا ته توهان هي برڪت حاصل ڪندا ته بيشڪ توهان خدا سان ڳالهه ٻولهه ڪري رهيا هئا.

ڪجهه ضروري هدايت: ڪوبه هن ڪم کي نئي عهد نامي (درست آهي مڪمل بائبل) کي پڙهڻ کان بغير نه ڪري ۽ نه ئي اهو جيڪو پڪو روحاني استاد نه هجي سڀ ضروري هدايتون جيڪا هن روزنامي کان ملن ٿيون ان تي عمل ڪرڻ کان پهرين ان کي مڃڻ ضروري آهي.


هن موضوع جي مڪمل وضاحت جي لاءِ، ڪتاب How to Hear God’s voice جي لاءِ ويب سائيٽ  www.CWGministries.org يا اسان کي ان نمبر تي فون ڪريو 4896-681-716 مارڪ ۽ پيٽي ورڪلر جي لکيل 60 ڪتابن جي هڪ فهرست آن لائين موجود آهي ۽ هن سان گڏجي ٻاهرين شند جي ذريعي ڪاليج جا 100 ڪورس هن ويب سائيٽ تي موجود آهن www.cluonline.com 

